
Os Pirineos destacan pola súa magnitude e altitude. Forman a gran cadea montañosa
ibérica de orixe alpina, sobre a que actuou a modelaxe glaciaria durante o Cuaternario.
Percorren máis de 400 km de lonxitude, e caracterízanse pola súa dobre disimetría:

    - Lonxitudinal, en el que se diferencia a suavidade coa que a cordilleira chega ao golfo de
Biscaia, do carácter abrupto co que se aproxima ao golfo de León.

    - Transversal, pois mentras a vertente meridional se estende máis de 100 km ata a
depresión do Ebro, a setentrional descende de forma moito máis acusada.

Dentro dos Pirineos pódense distinguir tres zonas ben diferenciadas:

    - A zona axial onde afloran as rochas graníticas do antigo Macizo herciniano de Aquitania,
rexuvenecido pola oroxenia alpina. Neste sector sobresaen os cumios máis altos, moitos
por riba de 3.000 metros, como os de Aneto e Monte Perdido. Trátase dunha zona moi
afectada polas glaciacións cuaternarias, trazo que se aprecia na modelaxe actual do
relevo, con cumios moi escarpados, vales glaciares como o de Ordesa, e multitude de
lagos.

    - O Prepirineo está formado por materiais calcarios, e ofrece altitudes inferiores e formas
máis suaves. Formáronse na oroxénese alpina da era terciaria polo pregamento dos
materias secundarios depositados na foxa pirenaica. Pódense distinguir dúas zonas
separadas por unha depresión media lonxitudinal, que lle serve de cunca ao río Aragón.

A zona setentrional engarza coa zona axial e nela localízanse as serras máis altas.
Mentres, ao sur, as serras de Guara ou Loarre presentan menores altitudes, e as súas
paisaxes calcarias están compostas por abruptos cañóns e vales.

    - Os montes Vascos. Considerados unha prolongación dos Pirineos occidentais, serven
de enlace entre estes e a Cordilleira Cantábrica. Son formacións suaves e pouco
elevadas, de rochedo calcario. Destacan as serras de Aralar, Urbasa ou Aizkorri.

A depresión do Ebro é paralela aos Pirineos e atópase pechada por estes, polo Sistema
Ibérico e pola cordilleira Costeiro-Catalá. Trátase dunha conca ou foxa prealpina, de forma
triangular, formada na era terciaria paralelamente ás cordilleiras alpinas. Logo encheuse con
potentes espesores de sedimentos terciarios e cuaternarios; e hoxe constitúen relevos
practicamente horizontais.

A depresión ocupa o lugar onde estivo o antigo Macizo do Ebro, afundido durante a
oroxenia alpina mentres se elevaba a cordilleira pirenaica. A cordilleira Costeira-Catalá
pechou a alimentación mariña e foise tapizando de sedimentos transportados e depositados
polo río Ebro, que se abriu paso cara ao Mediterráneo a finais da Era Terciaria. A diferente
dureza dos materiais e as condicións climáticas semiáridas da zona deron lugar a formas de
relevo diversas como os somontanos nos lados pirenaico e ibérico, e as moas e badlandas
no centro da depresión.

O somonte ou pé de monte pirenaico son terras chairas, levemente inclinadas, entre as
serras e o centro da depresión. Están construídos por conglomerados, materiais grosos e
duros transportados polos ríos dende os relevos montañosos. Neles a ersosión creou mallos
e foxas. Os mallóns son torreóns rochosos formados a partir de fracturas verticais e as foxas
son depresións sobre materiais máis brandos.


